
MINISTER CAMELIA-ROMER TA LAGA INVESTIGA TRAFIKO NA SALINA

For di djaluna 20 di yuni 2016, Ministerio di Trafiko, Transporte i Planifikashon
Urbano a kuminsa ku un enkuesta tokante trafiko den Salifia. Meta di esaki ta pa
yega na sifra pa eventual desaroyonan den futuro sérkano den besindario di
Landhuis Chobolobo. Despues di analisis di e sifranan i investigashon di tur posibel
kambio of adaptashon, ta sigui e desishon kon pa kambia e infrastruktura den
Salifia.

Na afia 2015 Minister Suzy Camelia-Romer a firma un intenshon pa un akuerdo
(MOU) ku e dofionan di Landhuis Chobolobo ku tin plan pa invershonnan grandi.
Komo Minister responsabel pa infrastruktura, Minister Camelia-Romer ta hopi
kontentu ku desaroyonan nobo, pero e ke sa promé kiko si i kiko no ta faktibel pa e
area. Su ministerio a pidi e konsehero Indigo Blue pa hasi un investigashon di e
situashon di trafiko den Salifa.

Enkuestadonan uniforma ku badge di Ministerio di Tréfiko, Transporte i
Planifikashon Urbano ta hasi pregunta i yena kontestanan via un tablet den un
sistema di data outomatisa. Den e sistema di data outomatisd ta kompild i kolekta
tur dato nesesario 'in the cloud’, for di kwa por saka i dedusi diferente estadistaka
pa por analisé e origen i e destinashon di trafiko di vehikulo motorisa den Salifia. E
enkuesta ta dura un siman, for di djaluna 20 di yiini te ku djadumingu 26 di ytini.

Parti di e proyekto tabata pa konta na un forma digital e kantidat di trafiko ku ta
hasi uso di e kareteranan den Salifia. Awor ta buska informashon serka e usadénan
di e kareteranan den Salifia pa hafia sa entre otro for di unda nan ta bini i unda nan
ta bai.

E enkuestadonan, hébennan di fakultat tékniko di University of Curacao, ta para na
shete lokalidat den Salifia i Zeelandia pa hasi e enkuesta, ku ta , MCB Salifia, Banco
di Caribe Salifia, Albert Heijn Zeelandia, Kooyman Zeelandia, Building Depot,
Pompstation Pablo Frederick i Mc Donald’s Salifia.

Minister Suzy Camelia-Romer ta pidi ptbliko pa duna koperashon na e

enkuestadénan. Nan mes ta yena tur datos riba un tablet, pues no ta molestid niun
hende pa yena papel.

Partispashon aktivo na e enkuesta ta yuda pa Gobiérnu por yega na solushonnan
mas duradero i sigur pa trafiko, pa nos hafia un Korsou tremendo pa bida aden i
tremendo pa bishita.

